
Ванзакад къунзбухъалли 

Сагаси дус сагадан, 

Чераргъаб дуняличир 

ГIяхIси ибси гьар секIал. 

  

Жагьилти мар дигайли 

Бургаб гьар чинабалра, 

Лебил дигай дихьибти 

Бааб мурадличира. 

  

Жагьилтала мухърачир 

ЗайдикIаб далай-дезни, 

ДурхIнала талихIличи 

ХIулкIули калаб бегIти. 

  

Сагали буциб хъули 

Баракат хьурабираб, 

ЦIикуртала даимлис 

Игъбар бархкьяли бираб. 

  

Цаагили зайдикIаб 

ДукелцIи биштIатала, 

Илдани разибираб 

Жагьти нешра дудешра. 

  

Дусла бурхIни керхайчи 

ГIялам халкь шадли калаб, 

Цалра адамла уркIи 

БекIлил пашманмабиаб. 

  

Халкь-ургар узидешла 

Бархбасуни цIакьдикIаб, 

Иш дунъяла улкнала 

Кьиж-ала тамандиаб. 

 Даршуси зак адамлис 

Калаб нурван умули, 

Улкнала вегIбекIунас 

Иман бедаб Аллагьли. 

  

Дурарадли лагьнани 

ГIяхIла хабурти дихаб, 

Сахаватти гIяхIлани 

Юртани гарчли дирцIаб. 

  

Дунъя къугъабиахъес 

Аллагьли акIахъубти, 

ГIямру даимдиахъес 

Калаб жайран жагьилти. 

  

Илдачи саби, марли 

Лебилра дунъя тIашси, 

Батабну чарх арали 

Даршал дус талихIчебли. 

  

Чемадуркъаб илдачи 

АнцIкьира шишимтира, 

Чемадааб илдани 

Дергъла цIа гьачамалра. 

  

Дунъя ласлизиб лебай 

Чум сагал дус дакIалра, 

Даим даршудеш калаб, 

ГIялам халкь шадли бираб. 

  

Бац-берхIи закир лерай 

Дургъби вяшдиран майаб, 

Неш пашманриэсгъуна 

Цалра бархIи мабакIаб. 

ПатIимат Кьурбанова 

Сагал дусли хаб нушаб 

 

Сагал дусла мубарак  

ХIурматла Дахадаевла районна жамигIят! АхIерти юлдашуни! ХIуша муба-

ракдарес дигулра сагаси 2023 ибил дусличил! 

Нушазавадли гьариллис арбякьунси дус декIар-декIарти анцIбукьуначил 

давлачебсили, жаваблати хIукмурти кьабулдирусили ва бамсриагарси бузери-

ла дус бетаур. 

Гьарил адам сунечи хъарси ункъли таманбирес кьаслизиври. Лебтасалра ди-

гулри чула чеблуми гIяхIил хъараахъес, къияндикибсилис кумек гIеббаахъес. 

Лебтасалра уркIи-уркIилабадси баркаллара балахъулра! 

Ишгъуна паргъатагарси манзиллизиб мягIничебси саби сагадешуни гIер-

дурцни, вегIли пикридарибти детерхахъни ва жамигIятлисра районнисра пай-

да бихни. 

Сагаси дуслис гьунидиули, нуша дирхулра илини нушаб сагати имканти 

алкIахъниличи. Амма ункъли балулра нушани пикридарибти бекIдарни ну-

шазибадли дигахънира. ГIямрулизир лерилра пакридарибти дурадеркIес 

багьандан ибкьли бузерилизи ихъес ва ахирлати гIяхIти хIясилти дирахъес 

хIяжатсира саби. 

Нуша чинар диахIеллира – хъалибаргла яра юлдашунала авидлизир – гьар 

мерличир бегIлара ванати гъайличил мубаракунира зайдикIути сари. 

Халаси иштяхIличил илдачил вархикес дигулра. Сагаси дусличил мубарак-

барес дигулра хаслира ишбархIи чула санигIятлати ва дявилати чеблуми та-

мандирути адамти. Илдигъунти багьадуртани бяхъибтас кумекбирули саби, 

дявила жавабласи чебла таманбирули саби, гIядлу-зегъа гIердурцули сари. 

Лебтасалра гьарбизуни, чIумаси арадеш диубли дигулра! Гьариллис бузери-

лизир, творчестволизир, белчIудилизир ва гьар секIайзир сархибдешуни дул-

гулра. 

Гьарилла хъулир имцIа-имцIали разити анцIбукьуни кадиркаб. Сагати 

хъалибаргуни имцIадикIаб, хъалибаргуназиб биштIати алкIаб. ДурхIнира ара-

тили, гIякьлучебтили ва бархьдешгIебтили халабааб. 

Лебтасалра даршудеш, арадеш, чедибдешуни диаб! 

 

ХIурматличил Дахадаевла районна бекI 

МяхIяммад ГIябдулкьадиров 

ГIергъиси замана нушала улкали-

зирцунра ахIи, лебилра дунъяли-

чирра дахъал дарсдешуни кадирку-

ли сари. ХIейгеси биалра, илдази-

радли гIяхIла шайчирти дебали 

камли сари. Терроризмала ва экс-

тремизмала баркьудлуми дура-

дуркIнили бахъал халкь паргъата-

гарбирахъули саби. Илдигъунти 

адамла гIямрулис урехилати баркь-

удлумачи къаршити далдуцуни ду-

радуркIули сари гьар мерличир. Бу-

рахIелли, Дахадаевла районра ца 

шайчиб кавлули ахIен. Гьалавван 

районнис бекIдеш дирес вехIихьиб-

си МяхIяммад ГIябдулкьадировли 

балахъули сай: 

«Муниципалитетлизир детерхахъ-

ес хIяжатти далдуцуни заманали-

чир, план хIясибли, паргъатси аги-

лизир, цадалги ва сегъунтилра 

вайти анцIбукьуни кадикахъес им-

канти хIедиахъубли дурадуркIни 

нушала лебталалра бархси ва 

мягIничебси масъала саби» или. 

ХIера, гьалабванра муниципали-

тетла руководитель МяхIяммад 

ГIябдулкьадировли председатель-

деш дирнила удиб Дахадаевла рай-

оннизибси терроризмаличи къарши-

деш дирнила комиссияла заседание 

дураберкIиб. Илаб хIербариб 

«Муниципалитетла мер-мусаличир 

Сагал дусла шадлихъуначил 

дархдасунти далдуцуначи 

хIядурдеш бирухIели ва илди дура-

дуркIухIели терроризмала баркьуд-

луми хIедирахънила бетуцуни гIер-

дурцни» ибси масъала. 

Балбуц бетерхур ОМВД-ла, МЧС-

ла, ЦРБ-ла, ГО ЧС-ла хIянчизартала 

ва структурабала подразделениеба-

ла руководительтала бутIакь-

яндешличил. 

Заседаниела бутIакьянчибани 

пикрибариб бахъал адамти цалабир-

кути мер-мусаличир, культурала, 

спортла ва цархIилти объектуназир 

Сагал дусличил дархдасунти шад-

лихъуни дурадуркIухIели, террориз-

маличи къаршидеш дирнила далду-

цуни детурхниличи чеимцIа хIеру-

ди дураберкIес. 

Муниципалитетла мер-мусаличир 

Сагал дусличил дархдасунти бай-

рамла далдуцуначи хIядурдеш би-

рухIели ва илди дурадуркIухIели 

терроризмала баркьудлумазибадли 

мяхIкамдеш бирнила шайчир чеим-

цIа далдуцуни дурадуркIнила 

масъала ахъбуцили, докладличил 

гъайухъун Дахадаевла районнизиб-

си Россияла ОМВД-ла начальникла 

заманалис къуллукъуни дузахъан 

ГIяхIмад Минбулатов. Илини баян-

ти гьаладихьиб ишдусла декабрьла 

30-йчирадли 2023 ибил дусла ян-

варьла 9-личи бикайчи дурабуркIу-

си хIянчиличи чеимцIати цIакьани 

пайдаладирниличила ва кумекличи 

бузабухъести хIядурли биъниличи-

ла. 

«Балкьаахъурли саби Сагал 

дуслис хасдарибти байрамла баркь-

удлуми дурадуркIухIели адамтала 

гIямрулис урехи хIебирахънила бе-

туцунала план. Дахадаевла район-

низибси Россияла МВД-ла отделла 

заманалис оперативный штаб ва 

бузерила кьукья акIахъубли сари. 

ХIяжатбикибхIели кумекбарахъес 

багьандан цархIилти хIянчизартира 

хIядурли бирар. 

Хасси пикри бяхIчиаили бирар 

бахъал адамти цалабиркути мерана-

чи. ИмцIаливан илдигъунти мера-

нили детарули дирар сагал дусла 

хIурматлис елкаби далкьарахъути. 

Адамти ита-иша гечбирухIелира 

мяхIкамдеш бирнила далдуцуни 

гIердуцили дирар», — буриб ГI. 

Минбулатовли. 

Гьалабра багьахъурливан, багьуд-

ила учреждениебазир абзур дусли-

зир терроризмаличи къаршидеш 

дирнила бетецуни ахтардидирнила 

баркьудлуми дурадуркIутири. Ах-

тардлуми дурадуркIнила актанира 

далкьаахъуртири. ИлхIели къарши-

дикибти далагардешуназирадли 

цацадехIти агардарили сари. 

ЦархIилти гъамси заманализир 

агардирути сари. Багьудила учре-

ждениебазир хабарагарти анцIбу-

кьуни кадикалли, къалабали ба-

лахънила бетуцра гьунчибикахъили 

саби. 

Сагал дусличил дархдасунти шад-

лихъуни культурала отделли, багь-

удила, спортла ва жагьилтала баркь-

удлумала шайчибси отделтани ду-

радуркIниличила баянти гьалади-

хьиб районна бекIла заместитель 

ГIялисултIан МяхIяммадовли. 

Гъайбухъунтани дурутачи 

лехIизурли гIергъи, МяхIяммад 

ГIябдулкьадировли хъарбаркьуни 

дедиб шадлихъуни дурадуркIуси 

замана  мяхIкамдеш барахъес 

багьандан халкьличил иргъахънила 

хIянчи дураберкIахъес. 

Багьудила учреждениебазир педа-

гогунани дурхIначил, дурхIнала 

унхъразир биштIатачил иргъахъни-

ла хIянчи дурабуркIули, ихтилатуни 

дирес хIяжатси саби. Илдани ар-

гъахъес чебиркур мяхIкамдеш би-

рес ва сегъуна-биалра ташмишухъе-

сил секIал биалли се барес хIяжат-

лил. 

Илкьяйдали, жавабла хIянчизарта-

чи хъарбариб бахъал халкьла бутIа-

кьяндешличилти далдуцуни дура-

дуркIути мераначир терроризмали-

чи ва цIадиркниличи къаршити дал-

дуцуни дурадеркIахъес. Хасси 

пикри бяхIчиаэс чебиркур 

белчIудила заведениебачи, школала 

гIямруличи ахIебаибтала учрежде-

ниебачи ва адамти яшавлашал 

гIеббурцути учреждениебачи. 

Районна бекIли ишкьяйда бурули 

сай: «Нушала лебталалра бархси ва 

мягIничебси масъала саби муници-

палитетлизир детерхахъес хIяжатти 

далдуцуни заманаличир, план 

хIясибли, паргъатси агилизир, 

цадалги ва сегъунтилра вайти 

анцIбукьуни кадикахъес имканти 

хIедиахъубли дурадуркIни» или. 

Терроризмаличи  къаршили 

Гьар секIал ункъли детерхахъес кьаслизиб 

Дахадаевла районна культурала 

учреждениебазир Сагал дусла бай-

рамлис хасдарибти далдуцуни дура-

деркIиб ишди бурхIназир. Спортла 

ва театрализованный далдуцуни, 

декIар-декIарти хIязани, сагал дусла 

дискотекаби, квест-хIязани дура-

деркIиб, далуйти зайдухъун. 

Уркухъла шилизибси шими-

ургабси цахIнабси культурала-

бпмсриихънила районна центрли-

зиб декабрьла ахирличиб Сагал 

дуслис хасбарибси концерт ахъси 

даражаличиб бетерхур. Ил-

хIели МЦКДЦ-ла солистунала ва 

творческий коллективтала гIярти-

стунала зайдухъун жагати далуйти 

делчIун Сагаси дуслис хасдарибти 

назмурти. 

Цалабикибти чула 

пагьмуртачил 

разибариб 

«Дубурлан хьунул 

адам» ибси хорео-

графияла коллек-

тивла, «Разити 

дяднучIаби» ан-

самбльла гIярти-

стунани, далайчи-

би МяхIяммад 

Рабадановли, Си-

ражутдин 

ГIябдуллаевли, Хасбулат РяхIма-

новли, Арсен ХIясановли, Самира 

ГIямаровани, ПатIимат Мажидова-

ни, Динара МяхIяммадовани, Сай-

гид ГIялиевли, МяхIяммад ШяхIба-

новли ва цархIилтани. Балбуцла 

программализи каберхахъурлири 

ГIямарла Батирайла уличилси Дар-

гала театрла гIяртистунани 

балкьаахъурси спектакльла бутIара. 

Шадлихъ дебали ункъли хIядурба-

рилри ва зрительтира гьарил номер-

лис вяхли дяхъибти хъутрачил 

гьунибиулри. 

Декабрьла 29-личиб КIишала ши-

ла ЦТКНР-лизибра Сагал дуслис 

хасбарибси шадлихъла балбуц дура-

беркIиб. Балбуц ибхьули гъайухъун 

шила бекI МяхIяммадхIяжи 

ГIяхIмадов. Илини Сагаси дусличил 

сунела шанти мубаракбариб. 

Балбуц бехIбихьибмадан хабарли-

зибадти игитунани заллизи кабииб-

ти сихIрула тамашала дунъялизиб 

багьарбиахъуб-

тигъунтири. 

ДяхIила хала 

дудеш дакIу-

ухъунмад да-

луйтира делхъа-

нира дехIди-

хьиб. Елкала 

алав илкьяйдали 

шадлихъла аги-

хIяйзир далду-

цуни дура-

деркIиб. 

Сагаси дус 

бехIбирхьухIели 

Кубачила ши-

ла ЦТКНР-лизиб «Сагаси дусли-

чил!» ибси шадлихъла балбуц дура-

беркIиб. ИлхIели шила лебилра жа-

мигIят Сагаси дуслизир дахъал 

гIяхIдешуни дулгули ила цалабики-

блири. 

Цалабикибтас илхIели къугъати 

музыка, далай-делхъла агурби зай-

духъун, декIар-декIарти конкурсуни 

дурадеркIиб. 

Илдигъунти шадлихъуни дура-

деркIиб районна шимазирти ле-

рилра культурала учреждениебазир-

ра.                      У. Гъаниева. 

Сагал дуслис хасдарили 

"ХIялал саби гIяхIгъабзас 

Дезала далай белчIни,  

Азаддешлис жан дедес 

Сай гIелумхIелзусилис,  

Арсланна уркIила вегI 

ЧIакала сахъти хIулбар  

ХIечила саби бурул  

ИшбархIи дила хабар"... 

                   

                     (С. Къурбан)  
 

 

          1  БЕКI  
 

Гьаригу, юлдаш ГIяли,  

КартIагу ца пигьала,  

БужахIен лутIи кьутIли  

Байрамлис Сагал дусла. 

 

БужахIе гьандушили 

Нушала гIямру урла, 

ГIяхIти вайти хIеили, 

Бикьри сарну манзилла. 

 

Бикьри сар кабиркуси 

Иш даршдусла ахирла, 

Дунъя чагъли бихIуси 

Мургьи-арцла багьала. 

 

Баркалла викIус, ГIяли, 

ХIела ахъти хIяялис, 

Мургьила духъутI зянкъли 

Ил хIу ясирхIевцнилис. 

 

Бикьри сар кани чIапIли 

ХIербирути лебнила, 

Чармаван дямбизурли 

ГезбикIути айхънила. 

 

Бикьри, исбагьи рурсба 

Марти дигай дирцнила, 

Чарх хIязла ваяхIличи 

Илдани шурбатнила. 

 

ГIурра жагьти уршбани 

ГIямру заядирнила, 

Загьрула шавкьанани 

ГIякьлу къутабирнила. 

 

Нуша бикьруми сарра 

Кабиркуси даршдусла, 

Дяхъурбара дардлира 

КьацIбуцибси манзилла. 

 

Баркалла, ГIяли, викIус 

ХIела ахъти хIяялис 

Мургьила духъутI зянкъли 

Ил хIу ясирхIевцнилис. 

 

Баркалла виубрину 

Дургъбачи лягIнатбушес, 

УркIилаб баргирину 

Мер гIяхI дев хьурабарес. 

 

ХIела гIямру бикьри сар 

ХIялалси бузерила, 

Тумазир дургъули сар 

ХIи дубурлан гъабзала. 

 

Баркалла хIяна дудеш 

ХIу гьанни цIаххIейубну, 

Мискин яшавла лебдеш 

ХIялалли букулрину. 

 

ХIела ребкIибси нешла 

Сипат хъумхIертуррину, 

Сурат илала ряхIла 

УркIилаб бихIулрину. 

 

Баркалла, хIу рухIлизив 

Ахъиэс виубрину, 

Кам-хъяшти зугIлумазив 

Хъяша ветхIеуррину. 

 

Шила ухIнав шантачил 

Валикес виубрину, 

Шанна я дурашанна 

Хатир хIебатуррину. 

 

Чум чумлисра кумекла 

Някъра гьабатуррину, 

Гушсилис бутIа кьацIла 

ХIеберки лугулрину, 

 

Гьари каса пигьала 

Байрамлис бужахIену, 

Жагьти гIямрулис хIела 

КьутIбарес дигулрану. 

 

          2  БЕКI  
 

Тулпар саби даршдусла  

Аваракъли арцурли,  

Къакъличив хIу илала,  

Ургьур чIумабарили.  

 

Тумазир сар дургъули  

ДуцIарти хIи дучIули,  

ГIемсни сар дямдизурли  

Жагьдеш тIутудикIули.  

 

ХIулбазиб чебиули  

ЛямцI саб ахъти хIурхъала,  

Дунъя умцIес гъирали 

ГIяярберхурси хIерла.  

 

БекIлизир сар дургъули  

Пикруми бахъ дикьурти.  

Се ишав хIези, ГIяли?  

Варгаби хIу талихIли!  

 

Се ишав хIези, бура?  

"Гьуни гIяхIдираб" ишав?  

"ТIашизи, багьлабара,  

Гьунар хIебиур" ишав?  

 

Юх, ихтияр агара 

Набзиб илкьяйда викIес,  

СенахIенну балулра,  

Вируд мурадли ваэс.  

 

Дагъистан саб бутIили  

ГIязабла бургIлумачи,  

Зе сари писдирули  

Гьарилли дяхъурбачи.  

 

ХIела цIакь биур, балас,  

Дила улка сагъбарес,  

Бархьдешла байрахълиу  

ГIяхIгъубзни цалабяхъес.  

 

Улка саб хъямбарили  

Базриганта бирцули,  

ХIулби кьяпIкадарили  

ХIякимти саб кумекли.  

 

ХIела сихIрула девли  

Уцахъу ВатIан, марли,  

Марти уршби бучили  

Гъазават бехIбихьадли.  

 

Души саби рушбатли  

Хъисхаливан лушули,  

Судани сар дузули  

Чусра пай биркахъули.  

 

Ахъри леб, балас, ГIяли,  

Бедили тIабигIятли,  

Аргъесли лебил халкьли 

Бархьдеш буресра ахъли.  

 

Жяв замунта дихIули  

Нушачи даибхьалли,  

Гьанна сар хъумкартули  

ГIядатуни гьарилли.  

 

Сайрин ахъли дихIули  

Дурхъал аманатуни,  

ТIинтIдарагу сагали 

Илди халкь ургар хIуни.  

 

Сагал дусла байрамлис  

Се ишав пишяхъили,  

Ца девалра гьар дусалис 

Разиси хIебикьасли?  

 

Се ишав алавчарли  

Дунъя къачагълихIели, 

ЦабехI гушли, цIуръали 

ЦIерцIван чIярбикIухIели?  

 

ХIялалси, вархьси гужли  

ХIябла вархьиухIели,  

ХIябла виэс гIягIниси  

ХIякимли калтухIели?  

 

ХIяна дудешунала 

ХIурмат хIебирухIели,  

Хьунул адам дубурла  

Кьакьалар къяйцIлихIели?  

 

Урхьу бетахъ улкала  

Гъубзни буйрухъбикIули,  

Шиниша доллартала  

Халкь ясирти сабхIели.  

 

Тулпар саби даршдусла  

Аваракъли аркьули ,  

Буца Ургьур илала  

Дямли кьуватси някъли 

  

               3 БЕКI  
 

Ахъбуцагу пигьала 

ХIерли кахIебихьили, 

Байрам иш Сагал дусла 

ДяхI шалали биэсли. 

 

Ахъбуцагу пигьала 

ХIечил бержес дигулра, 

Дунъяличир бунагьла 

Чейулрану гIяхIтира. 

 

Ну хIечи разилира 

Сай хIели къайгъилизив 

Жалладла ва хъулкила 

ВиъхIейэс хIу къяйлизив. 

 

Разилира хIялалси 

ХIянчицун бирухIели, 

ХIела някъба сархибси 

КьацIли тIемикIухIели. 

 

Разилира ухънала  

ГIякьлу чекайсухIели,  

ГIяхIси девра уркIила  

БиштIатас хIядурхIели.  

 

Разилира шантачил  

Шалали чейъухIели.  

Муръаличив, мекъличив 

Цаибилли сайхIели.  

 

Разилира анхълизиб  

Галга убалтухIели,  

ДуцIрумла авлахъличив  

Аршили иршухIели.  

 

Ахъ дубурла бекIличив  

Мурадли удухIели,  

ХIябкьяйла хIеркIла дублав  

Гъургъа баргиухIели.  

 

Унза-улкьай шявхьали  

Шямван дархьдирухIели,  

Мартар юртла лацличи 

Бархьли сурбалтухIели.  

 

Шила мактабла дурхIни  

ХIечи гьуцIли сабхIели,  

Илдачи хIу дигили  

Алки хIерикIухIели.  

 

Разилира хIурхъала  

ДягIла шятI иргъухIели,  

Варачанна кIух хIела  

Чархлизиб бучIухIели.  

 

Ламиличира цIала  

ХIеркIес хIемсухIели,  

Жагадеш тIабигIятла  

КьиматлабирухIели.  

 

Кулпетличира хIела  

Дигили вицIибхIели,  

Рархкьясра мар дигайла  

Дев баргес балухIели.  

 

Ахъси арцни чIакала  

Пикрумазиб лебхIели,  

Кункси хIялра айгъирла  

ХIялана буцибхIели.  

 

Ахъбуцагу пигьала  

ХIечи разилирану,  

Набчил бкржес уркIила  

ХIелара кьас бургарну.  

 

Гьу гъари, юлдаш ГIяли,  

ХIерли кахIебихьили,  

Башахъен, хIечил бархли  

Бужасну лутIи кьутIли.  

 

             4 БЕКI  
 

Лябкьули саб Сагал дус 

Айгъир урчиван дуцIли, 

Аркьули саб эски дус 

Вааниван пяхIбиубли. 

 

Илцад разихIедарра 

Эски дусли нушара, 

Селрацад камхIебариб 

Кани чIапIти дурхIнира. 

 

КамхIедиуб дургъбала 

ШятIдикIул хIярхIбира, 

Нургъбачил цIуръабала  

БебкIиб дудешунира.  

 

Сагал дус саб бицIили  

Сагати пикрумани,  

Дуклумачир дихули  

ГIяхIдешличи хьулани.  

 

Гъари, юлдаш, ахъбуца  

Пигьала, бужахIену,  

Вайси хьул кахIели ца  

Жяв-жявли кIунбацIабну.  

 

ХIялал адамла хъулиб  

Баракат каммабиаб,  

Кулпетра ара - сагъли  

ХIулкIли халабааб.  

 

Вай кьасли вицIибсила  

Цалра хьул бархьмабизаб,  

Лишанасиб ярагъла  

ХIярхIя сунечи чегаб.  

 

Чархарала пигьала  

ХIечил бархьли бужулра,  

Бержили лутIи кьутIли  

ХIечи дерхъаб дирулра.  

 

Ахъбуца, гIяхIти-вайти  

Ца шайчир далтехIену,  

УркIби цалис ца марти  

Гьавли ахъдурцахIену. 

  

КъимбирехIе чугурра  

Ца далай битIакIили,  

АхъбурцахIе хIябкубра  

ГIяхIти кьадардиэсли.  

 

ПарчдикIаб далайлизир  

Шарабла урунжуни,  

Духъаб гьарил тугълизир  

Дубурла къугъал вавни. 

 

Бухъаб хIярхIси цIуэри  

Лавшардирули арши,  

ХIябкали дираб мукъри,  

Булхъули хъарши-хьарши.  

 

БерхIила нур чахьдикIаб  

ТIабигIят булхIехъули,  

ЧатIнира ахъли дучIаб  

ХьанцIа зак илхIехъули.  

 

Бацла шалара ухаб,  

Зубартира лямцIдикIаб,  

Дигай дихьиб жагьилти  

ТIабигIятли кIапIбуцаб.  

 

Шиниша майдунтачир  

МицIирагра цIерхьдикIаб,  

БиштIатала хIязани  

Кьакьурбазир дахъдикIаб.  

 

ХIела шалал хIулбазиб  

Бугал лямцI каммабиаб,  

ХIялалси уркIилизиб  

Кьуватра имцIабикIаб.  

 

Гьу гьари, юлдаш ГIяли,  

Ахъбуцагу пигьала,  

КьутIбара набчил бархли  

ГIеб-гIебагьесли зянкъла.  

 

Бати, биаб кьудкьули,  

АхIен гIямру варъала,  

Бержили лутIикьутIли  

БитIакIа ца далайла.  

 

КЬУРБАН ИБАЦЦИЕВ,  

ХIУЛЛИЛА ШИ.  

С А Г А Л    Д У С Л А   Ч А Р Х А Р А            (  Поэма)  

 ( Юлдаш МяхIяммадрасулла ГIялис уркIила дигиличил) 



Сагал дус 

лябкьули саб 
Буркьа дусла жузлизир 

Калунти верхIел кIапIи, 

Садирхъули цацали…. 

Кавлан гьанбиклумазир. 

 

Гьандиркур дуцIар дуцIрум 

Дегъдешли кьацIдуцибти, 

Милигси ургубала 

ЦIумли кьакьадарибти. 

 

ГIебшни сабухъ агарли 

Цундухунти хъумира, 

Дубрир кьар-шин агарли 

Цундухъунти мукьрира. 

 

Излумала цIакьдешли 

КIантIибариб шантира, 

Кьисматла кьутIкьудешли 

Гьарзадариб хIябрира. 

 

Лерилра урдалтехIе 

Буркьа дусла жузлизир 

Сагаси дусла тарих 

Сагали бехIбирхьехIе. 

 

Вирхулра, Сагал дусли 

Савгъатдиру сабухъра, 

Адамтала уркIбазиб 

ИмцIабиру умутра. 

 

Аллагьла уркIецIила 

Милги ихъу авлахъли, 

Вава-кьарла диркьаниб 

ТIягIям кайсу мукьрани. 

 

Излуми ардухили 

Арадеш чIумабиру, 

БубкIути камбарили 

АлкIути имцIабиру. 

 

Вирхулра, лябкьуси дус, 

ГIяхIси бирар ублайчиб, 

Гьарил челябкьуси дус 

ГIяхIбикIар гьабсиличиб. 

 

     ***     *****     *** 
Бикьулирав тIамала 

Лябкьуси сагал дусла, 

БегI гIергъити гунзрала 

Аркьуси бухъна дусла. 

 

ДяхIила хIякаличил 

Лявкьул Хала дудешла, 

Савгъатуна бицIибси 

ТIамар-хамар гавлагла. 

 

ВацIакадли гьайбатли 

Датдихьибти урчала, 

ГIеларадли гьалакли 

Хъярхъли арцур гъяймала. 

 

Дирихь лавсарбарили 

Ахъли бучIуси дягIла 

Улкьай някьишдарибси 

Янила бугIярдешла. 

 

Бикьулирав, лябкьули, 

Сагаси дус нушачи, 

Лябкьули саб лерхули 

ГIяхI хабурти нушачи. 

 

   ***     *****     *** 
БиштIатала хIулбазир 

Урми сар разидешла, 

Улкьайлизир рурхIули 

Някьиш сари янила. 

 

Хъа гьалаб цIуб дяхIила 

Кьалтин саб убушили, 

Сагал дусла байрамлис 

Елка саби баршили. 

 

ДяхIила Хала дудеш 

ВацIакадли лявкьули, 

Гъяймала тIама саби 

ДягIличил чебихули. 

 

ДурхIни-рурсби дуцIли саб 

Гьунибаэс гьалакли, 

Савгъатунала гавлаг 

Абхьахъес къалабали. 

 

Цали далай, цали делхъ, 

Савгъатлис дарсдирули, 

Елка-алав булхъули 

Шадлихъ бирар бемжурли! 

 

      ***     *****     *** 

Сагал дуслизиб биаб 

ХIушаб, цIакьси арадеш, 

Гьарил бархIи гьаббикIаб 

ХIушачибяхI разидеш. 

 

Сагал дус, сагал пикри, 

ГIяхIсиличила биаб, 

Вайси хабар цайналра 

Дус керхайчи мабиаб. 

 

БиштIатала тIамрани 

Хъали-цIа гьарзадараб, 

ДурхIни-рурсбала мукъри 

БархIи-дуги дахъдикIаб. 

 

Дусла авалра манзил 

Давла-мас имцIадикIаб, 

ХIерейс бархIи, дуги бац, 

ГIямру лерай мадишаб. 

 

БяхIмуд Булатов 

 Лерхалли сагал 

           дусли 

 

Лерхалли сагал дусли, 

Хабар-тIама сагати, 

Садухаб: марзла уршби 

АкIубхIеливан шадти! 

 

Лерхалли сагал дусли, 

Халкьлис шалал пикруми, 

Садухаб: баахъести 

Жагьилти мурадличи! 

 

Лерхалли сагал дусли, 

ГIяламлис гIяхIдешуни 

Садухаб: пулантира 

Узби бетаахъести! 

 

Буркьа дусли ардухаб 

Дунъяла дард-шишимти, 

Аркьул бурхIна дугIааб 

ГIузрурти ва агруми! 

 

Сагал дусли садухаб 

Дунъяла лигIматуни, 

Лябкьул базли акIахъаб 

УркIбазир гIяхI пикруми!  

 

       ГIяйша  Кьурбанова. 

Гьарбилзаб  

гIямрулизиб 
Сагал Дуслис бегIлара 

Нуни гIяхIти дулгулра, 

Лебилра халкь арали, 

ХIербирули дигулра. 

  

Арати, гIяхIти гIямру 

Чучибад алкIутасра, 

Гьарбилзаб гIямрулизиб 

БучIутас, бузутасра. 

  

Дигулра лебилра халкь 

Разили хIербирули, 

Сегъуналра изала 

Чучи гъамхIебирули. 

  

Калабая лерилра 

ГIямрулизир хIулкIули, 

Далайили, вявъили, 

Шадли бурхIни дуркIули. 

            

             ГIямар ГIямаров 

Сагаси дуслис  

саламти 
  

Ассаламу гIялайкум 

Челябкьуси Сагал Дус, 

Дунъяла куц-кабизла 

Барагу сурат дурус. 

  

Иш дунъяла къакъличир 

Агардарагу дургъби, 

Неш-рузбала хIулбазир 

Камдиахъагу нургъби. 

  

Аркьуси дуслис дати 

Излуми-зугIлумира, 

ХIезир каммадирахъид 

Байрумтира, мукърира. 

  

Дубуртала бургачир 

Делкъахъен цIуб мукьрира, 

Илдачи гъаммайрахъид 

Гушдиубти буцIира. 

  

Вирхулра, хIуни лерхид 

ХIулбукIрира дигира, 

ХIулкIули хIербирахъид 

Даршудеш дигутира. 

Казимбек Рабазанов, 

МулебкIила ши 

Дахадаевлантас 

 

Двгъиста дубуртазир 

Х1еб вавниван далгунти, 

Дурхьис  мубарак азир, 

Дурхъати районланти. 

 

Къапланти кьяйда ц1акьти, 

Варачанван гьалакти, 

Муиранти, сирх1янти, 

Дерхъаба районланти . 

 

Гьар барх1и ванабик1аб 

Хьарзабла Берх1и х1ушаб, 

Мурталра шалабик1аб 

Шалал бац амъур закиб. 

 

Мекъ-сях1бат сахаватти 

Хъулразир каммадиаб, 

Х1ушачи дях1 шалати 

Г1ях1лира хьурабираб.. 

             Хадижат Омарова. 

                       Дибгаши 

Сагал  дусла  саламти  

Пишбяхъи  

гьунибаэс 
ДяхI шалали башуси, 

Байрам Сагаси дусла, 

ХIу илцадра хумарси 

Биъни гIяйибу чила? 

 

Заманала дуцIличил 

Гьар дус сагабикIули, 

ИшбархIи дунъяличи 

Сабрив мешубикили? 

 

ХалабегIта улкала 

Чусцун гIяхIдеш булгули, 

Ургьур хIела кьисматла 

Яра буцилив дямли? 

 

Гьунгелтачил башуси, 

Байрам Сагаси дусла, 

Кьумур илцад мискинси 

Биъни гIяйибу чила? 

 

Савгъатличил, хIязличил 

ДурхIни разибирули, 

Гьанна цехIнар декьличил 

ХIейалли кадерхурли? 

 

Рушбатчи - хъямчибала 

Някъби гIеркъадиубли, 

Хъар чIумали хунжала 

Яра буцилив марли ? 

 

Илцадра дяхI хъябшдуцес 

ГIягIнидеш агарану, 

Пишбяхъи гьунибаэс 

ХIялалтира бургидну. 

Кьурбан Ибацциев, 

ХIуллила ши. 

Сагал дус, сагал 

умут 
 

Лябкьули саб Сагал дус 

Сагати хабуртачил, 

Гъярцlа дякькад къунзбухъи, 

Хан гьуйчи дурабухъи. 

 

Бакlаб ил дус гьайбатси: 

Сабухълис давлачебси, 

Яшавлизиб эркинси, 

Хlялалдешлис бурибси. 

 

Бакlи хlу, Сагаси дус, 

Халкьлис харидеш хили! 

Анцlкьи-децl ва пашмандеш 

Буркьа дуслис датурли! 

 

Сабуха хlуни вари, 

Гьар анкъила ванадеш, 

Дутlа гьарилла хъули 

Баракат, иман, шаддеш! 

 

Хъуммартид хъябштачила, 

Бегlти агартачила. 

Бара уркlбала мурад, 

Сагал дус, сагал умут! 

 

Гьарилла анкъилизи 

Балгундеш имцlабара! 

Гьарилла уркlилизи 

Хlялалдеш хьурабара! 

 

Дусла авалра манзил 

Даршуси зак биахъа! 

Чlянкlли гlяхlла хабарцун 

Хъулрази абацlахъа! 

       Земфира Юсупова. 

Сагал дусла чиргъмани 

Дунъя шалабарили, 

Инсантала урк1би 

Умутла нур карт1ули. 

               *** 

Сагал дусла чиргъмауб 

Ванза-сири гардбухъун, 

Г1ях1личи хьуланартас 

Гьанк1 муриси бак1ахъес.  

ХIера, марли лябкьулив, 

Сагаси дус ишдусра? 

НабкIун гьанбикибсири 

ЧеббулкIан или гьунчиб. 

 

Къардбулхъан ил рикIулри 

Кайкибси ургъанничи, 

ДуцIбулхъан кумекличи 

НешлигIив умцIусичи. 

 

Разидешлис, гIяхIдешлис 

Мекелла савгъатунас, 

Башуси Сагаси дус 

Лябкьулив биса-симкьлис? 

 

УркIи кьакьали саби, 

Баргбердес дигул кьяйда, 

Дила хIял бууй саби, 

Аргъайзит рухъес кьяйда. 

 

Сен-сен хIеррикIусира, 

Нешанала хIулбази? 

 Чула ахIерти уршби 

Дергъла майданничибти. 

 

Сен- сен гъайрикIусира 

Аднегар биштIатази 

Чула гIязизти адни 

Гьужум гъазализибти. 

 

Мар марлира мар вара 

ТяхIяр - кьяйда ишгъунти 

Марли къаркъала вара? 

УркIби дургъбелкьутала. 

 

Сагал дус гIелар дати 

Биса ва анцIкьи хIуни 

Илди нушачи Хили, 

ХIейгину, гIелар дати 

 

Наб рирхес дигулира 

ГIяхIличи, гIяхIсиличи 

Лябкьуси Сагал дусли 

Дургъби жянкIдирниличи. 

      Билалова Умусалимат 

  КьурбанмяхIяммадовна. 

Мубаракла дугьби 
Дурес дигулра дугьби 

Гlяламлис мубаракла 

Разидеш барх бутlахъес 

Лябкьуси сагал дусла. 

 

Бакlаб саби бицlили 

Талихlли, чеббухъесли 

Анцlкьили,дардли ,децlли 

Ил бакlни хlебагьесли. 

 

Бакlаб бучlули ахъли 

Дигайла далуйтани 

Биркьули дезна,балгна, 

Хlялалти дяхlябтани. 

 

Бакlаб халкьла уркlбази 

Умутличил жягlяйчи 

Хlебургъули дургъбазиб, 

Уршби х l ербирниличи. 

 

Дурес дигулра дугьби 

Мягlни чула дурхъати 

Сагал дусла дугели 

Цlуб дяхlиван умути. 

Патlимат Гlяхlмадова 

 

ЗурхIябтиван рурхIули 

ЛямцIбикIули нурана 

Лябкьулри дус разили 

Лебил халкьлис цавана. 

 

Халкьличирти гуж зулму 

ДецI шишимти камдара 

Илдала гьалакси хIял 

ХIярхIбарес кумекбара. 

 

ГьаббикIулри гьалакли 

Гьар инсанна уркIила 

Хили тавра бицIили 

Сагал дусла гьунгела. 

 

Аркьуси буркьа дусли 

Ардухаб лерил вайти 

Къирвараб душман цугли 

Дишахъес ишди дявти. 

 

Лябкьуси сагал дусли 

Хабгу лебтас ряхIятдеш, 

Дикьули гIяхIла вявдеш, 

Даим дулгули жагьдеш. 

 

Мабикьахъид пашманси 

ГIямрулизиб гIур хабар 

Майраба хIуни хумар 

Дурхъал Аллагьла гьалар. 

 

ДИГУЛРА 
 

Дигулра сагал дусли 

ГIяхIла хабурти хили 

Дявти таман диънилис 

Пигьлуми ахъдурцули. 

 

ГьалабяхI ганзбикIули 

Душман тIутIуварили 

Чедибдешра сархили 

Бургъанти чарбулхъули. 

 

Биса-симкьла тIамала 

ХIебикьули абнала 

ЧIянкIлицум разидешла 

ЛямцI биэсли хIулбала. 

 

УркIила кьакьадешра 

Чархлизир шишимтира 

Диги агар диубли 

ГIяхI хабарцун бикьули. 

 

Дигулра хIердирули 

Лябкьуси сагал дусли 

Ганзбируси гьар ганзли 

ТалихI хIушаб бихули. 

 

Ёлкала децI 
 

ТIабигIятли ванзала 

БегIбарири палтарла 

Шиниш архIялла хIева 

Янира бири хIела. 

 

Убушили тIинтIбири 

ЦIуб дяхIира кьяшмау 

Дусли гьачам баршили 

ТIашбалтулри шалмау. 

 

Биалрира январь баз 

Ванадеш-шалаличил 

Бири хIечи гьалакли 

Адамти умутличил. 

 

Ишди гъаибти дусми 

ДакIиб хIябра кьутIкьути 

Хабарагар дургъбани 

ЦIумбухъахъун пякьирти. 

 

ЦIухкабариб анцIкьили, 

Дявтала цIа-хIярхIяли, 

Дишхъубли дурдиб хIела 

Шиниш хIевни архIялла. 

 

Дигулра лябкьуси дус 

Дунъличиб паргъатдеш 

ХIедикьули тIамала 

Даргудути тупала. 

 

Дулгулира гьарилис 

Къаркъагъуна арадеш, 

Сархили чедибдешра 

Лебтасалра разидеш. 

 

ГIяжаибси сихIрула 

ХIеръа, дуги лябкьули, 

Чедиур цIуб дяхIила 

Пусли лямцIардикIули 

 

Байрамлис сагал дусла 

Разили къаршидикес , 

Дурадухъенная дура, 

ЦахIнарли гьунидаэс 

 

Хала дудеш дяхIила 

Лявкьули гIелахъили, 

Гавлагра гьунгелтала 

Рарх дяхIила рурсира 

 

Ёлка саби баршили, 

ЛямцIбикIули ухули, 

Шалмачил пархбикIули, 

Халкьли алавбуцили 

 

Тянишдеш дузахъули, 

Цугдиркес калес гъамли, 

Гьарли марти дигайли 

Разидараб уркIбира. 

 

Вайдешуни лерилра 

Калаб букьун дуслизир, 

Арадешра талихIра 

Диаб сагал дуслизир. 

 

Шишимъала - анцIкьили 

Хъайчи гьуни мабаргаб, 

УркIи шадли хIулкIули 

Сагал дус хьурабиаб. 

ГIямарова Хадижат  

ГIяхIмадовна 

Сагаси дус лябкьули 

Сипат бирули бархьдеш, 

ЧебяхIбирули ламус. 

Дебшдирули узидеш, 

БакIаби хIу сагал дус. 

 

Янила манзиллизиб, 

Сагати пикрумачил. 

Кахси бугIярдешлизиб, 

Лябкьулри хIу нушачи. 

 

Буркьа дусли ардухаб, 

Сунени хиб шишимти. 

Сагал дусличил дак!аб, 

ЧIянкIли бурхIни разити. 

 

ГIядатла адамтала, 

Гьарбилзахъули игъбар. 

Гьар хIела бархIилизиб, 

ЦIакьбикIаб гIяхIла хабар. 

 

Сархесли мургьи ризкьи, 

ИмцIабикIахъули мас. 

Урдухъаб сахаватли, 

ХIела вецIну кIира баз. 

 

Дявила игитлисван, 

Шадли гьунидиэхIе. 

Пачачил дарх цадалги, 

Пигьлуми ахъдирехIе. 

 

ХIярам агарбирули, 

ХIялалли хIербиаби. 

Диги нушаб датурли, 

ХIура шалгIербухъаби. 

 

             СягIидуллагь 

               ГIябдуллабеков, 

              Уркухъла ши. 

Сагал дус, сагати пикруми 

Аркьуси дусла бурхIна 

Арху бикIар шишимти, 

УркIила мурхьси хIяна 

Ва дардани кьудкьути. 

 

Арху бикIар зугIлуми 

Ва къайгъни къагъварибти, 

Дургъбала цIакьси лами,  

Улкни харабдирути.  

 

Гьими, кьясдеш уркIила  

Ва излуми дахъхIила,  

БурхIнани аркьул дусла  

ХIяридихьес цIяб курла.  

 

Хьул саби гьар адамла  

Сагал дусла бурхIначи,  

БутIа биштIал талихIла  

Сунесра лебхниличи.  

 

Хьул саби хъалибпргла  

ДецIани кархниличи,  

Тухум, узи-уршила          

ДяхIла шалал нурличи.  

 

Хьул саби Сагал дусли  

ГIяхIтицун лерхниличи,  

Шанглаб азикъ лухьули  

БиштIати алкIниличи.  

 

Пикруми, агь пикруми,  

Буркьа дусли архути! 

Хьулани, агь хьулани  

Сагал дусли лерхути!  

 

Агь адам, цунси адам,  

Дила язикъси адам,  

Хьуланазив кяйгIули  

ГIямру дуркIулри гьаман...  

 

          Кьурбан Ибацциев,  

                    ХIуллила ши. 

САГАЛ   ДУС  

Сагал Дус дурхъал гIяхIял  

Лябкьули саби гIурра, 

 Калаб буркьа дуслизир  

Лерил зугIлуми урла. 

 Сагал Дусли дигулра  

Хили даршудеш, шала, 

 Гьарбизуни диубли 

 ГIямрулизир нушала. 

 Адамти узби кьяйда  

Биаб даим разили, 

 Сегъунти диаллира  

Жаланира ирзули.  

Янсав - хIярхIя сигдиаб 

 Цайналра къяйкхIевхъесли, 

 Гьарил адам къунзикIаб 

 ВицIили гIяхIси кьасли.  

Арадешра, гIяхIдешра  

Дашаб шадир инсайчи,  

ГIямрула гьарил бархIи 

 БуркIахъес дигиличил.  

Вайси, агри, изала  

Дашаб шулумли гьарахъ, 

 Адам хIулуркIахъули 

 ВикIахъули даим ахъ. 

 Иш дус лерил дусмазиб 

 Биаб бегIла кабизла,  

Кадикаб гьарил хъулир  

Баркьудлуми гьарбизла.  

ТалихIчебтили биаб  

ДурхIни лебил улкназиб,  

Илдачи диги ухаб 

Халатала уркIбазир  

Дунъяла улкназир сагал дусличил 

дархдаси кадиркути дахъал тамаша-

ла баянти гьандушес вирар. БегI 

гьалар елкала кьялуби  пайдалади-

рескабиибтири Петр Цаибилла 

буйрухъ хIясибли. Илдачи игрушка-

би диршути ахIенри итхIели. 

Исландиялизив ДяхIила Хала ду-

деш биштIатачи декабрьла цаличи-

вад вехIихьили, 24-личи бикайчи 

гьаввикIусири. Бухъя-зегъализиб 

гIибратчебти дурхIнас савгъатуни 

дедлугутири илини, вайта биркь-

утас – хIебелхьунси картошка. 

Нушала дурхIядешлизир пайдала-

дирули калунти елкабачи диршути 

шишала игрушкаби даршал дус гьа-

лар дакIудухъунтири Бавариялизир. 

Илис гьалар гIинцбачил елкаби 

жагадирутири. ГIинцби хIедакIибси 

дуслизир сарри илди игрушкаби 

дакIудухъунтира. 

Сагал дусла бегIлара дигути 

гIяхIли акIубти бурхIнира лерти 

сари. ДяхIила Хала дудеш акIубси 

сай ноябрьла 18-личив, дяхIила рур-

си (снегурочка) биалли акIубси сари 

апрелла 4—5 ибти бурхIнала дуги-

лизир. 

Мьянмализиб Сагаси дус бегIлара 

буцIарси манзиллизиб башуси саби. 

Илбагьандан адамтани цабехIличи 

цабехIли дяргIибти шин чахьдирути 

сари. Сагал дуслис илди «шинна 

байрам» бикIулира бирар. 

Феерверкуни шайтIунти урухда-

рес или улкахъути сари или бурули 

бирар. Амма Венгриялизир 

шайтIунти шятIлизирад имцIали 

урухдирар ибти баянти лер. 

Илбагьандан венгрияланти Сагал 

дусла дуги жявлил хIядурда-

рибти дудукIуназибадли 

шятIбикIути саби. 

Рио-де-Жанейролизиб Лагоа 

бикIуси шараличиб Сагал 

дуслизиб шинна чедибадли 

ита-иша башес имканта-

чилси елка жагали балкьар-

ахъуси саби. Илала ахъдеш 

85 метрла бирар ва 3 мил-

лион лампочкаличил шалаби-

рахъуси саби. Лампочкаби 

компютерла кумекличил ул-

кахъути сари. 

Эстониялизир верхIдехI, урчIем-

дехI яра вецIну кIирадехI хурегуни 

гьаладирхьули дирар Сагал дусла 

дуги. Илди лугIурби гьарбизуначил 

дархдасунти сари или бурули саби 

илдани. 

Испаниялара Мексикалара адамта-

ни Сагал дусла дуги тIутIи дукути 

сари. ТIутIили талихI бихнилизи 

халбируси саби илдани. 

Голландиялантани елкаби 

игахъути сари Сагал дусла дуги. 

Илкьяйдали илди буркьа  дус 

гIелаббалтуси саби. 

Датчантани абзурли дус дуркьа 

тIалхIяна цаладирхъути сари Сагал 

дусла дуги дячяхъес багьандан. 

Дунъяличир дусличи-дус гIяхIла 

шайчи дахъал дарсдешуни кадирку-

ти сари. ГIямру гьаладяхI дашути 

сари. Ил секIайчи нушара бурсика-

диубтира. Амма шалгIеббухъунси 

дусли дунъяличир лергIер вайти, 

декIти ва тIягIямагарти хIерзи-къел 

гIелар датур. Украинализир кадир-

кути дявила анцIбукьунани нешана-

ла уркIби хумардиахъуб, бахъал 

гIяхIгъубзнала гIямрула гьуни 

къантIбиахъуб, даршани адамтани 

дуцIарти нургъби картIиб. 

Илдигъунти далагардешунала 

асарлиубти адамти жяв-жявли ил 

дус кабикахъес кьакьабакIили саби, 

сагаси дусли паргъатдеш ва дар-

шудеш лебхниличи хьулбикIули, 

2023 ибил дуслис разидешличил 

гьунибаэс кьаслизиб саби. Сагаси 

дус гъамбикIухIели ва иличил 

дархдасунти шадлихъуни ункъли 

дурадеркIес хIяжатхIели, уркIи 

хумарбирахъути баянти гьандушни 

лайикьли хIебиалра, адамтала 

уркIбазир дявила асарлиур улкути 

анцIкьила цIа лерниличила чисалра 

дигIяндеш ахIен. Камси манзиллис 

алра илдачила хъумартахъес ва 

гIяхIсиличи илдала хьулани умут-

чердиахъес хIяжатлира саби. 

ХIурматла дахадаевланти, хIуша-

ла гIямрулизир гьаннала гIергъи 

сегъунтилра анцIкьи-децI чемадаа-

бая, гьарилла гIяхIти пикруми гьар-

дизаб ва даршуси закла удир та-

лихIчерли хIердиабая. 

БегI гьалабси яргализиб, азирти, 

миллионти адамтани мугьлатагарли 

тикрардирути «Дургъби таман-

диаб» ибти гъай гIуррара уркIи-

уркIиларадли дурехIе ва челябкьла-

лизир ярагъ някъбази чилилра ма-

дуцаб или балгни дирехIе. 

Сагаси дусли гьарилла хъули та-

лихIра гьарбизунира хьурадараб, 

нушала жагьил жайрунтас бамсес 

кьадарбиалли, чIянкIли булхъули-

цун майализи гIелабиркаб. Нешана-

ла уркIби хIулкIули калаб, рузбала 

уркIби узбани мурталра разиди-

рахъаб, дурхIни чула бегIтани 

уркIичеббирули ва чула баркьибта-

чи бегIти хIилнабиркьули батаб. 

Нушаб ишбархIи чархла ара-

дешличил къяйли даршудеш саби 

хIяжатси. Дунъяличиб цалра улка-

лис къиянмадикаб. Чинаб биалра 

адамти балагь-кьадарлизи бикалли, 

чисалра гIяхIил бируси ахIен. Хал-

кьлис даршути ва талихIли 

парчдикIути гIямру гIердуцахъес 

багьандан улкнала бургира 

гIякьлучебтили, адамтачи уркIи 

изутили биаб. Илдала баркьудлума-

зибадли ва пикрумазибадли ди-

гахъусигу адамтала челябкьлала 

кьисматра. 

Сагаси 2023 ибил дусли дунъяла 

адамтала уркIбази паргъатдеш 

хьурабараб, дявила цIабилкьути 

сукъур-гIянцIбиаб, дурхIнала ду-

келцIили гIямру жагадараб, жагьил-

тала мукърачир далай-делхъла 

агурби зайдикIаб, чина дура-

бухъалра дурхIни чула бегIтачи 

хIулкIули чарбулхъаб, бухънабала 

пасихIдешли лебталалра уркIби 

ряхIятдирахъаб, адамти-урга хIур-

мат-кьимат, ламус-хатир, бизи-

ванадеш хьурадиаб! 

Дерхъаб гIямрура хъура! 

Дунъяла адамти гьар бархIи 

гIяхIдешличи хьулбикIули ва 

бирхули хIербирули саби. Че-

лябкьлализиб бируси гIяхIдешличи 

хьулбикIнили бургар Сагаси Дусла 

байрамра халкьлис бахъ дигахъуси-

ли бетаахъурси. Сагаси дус 

бехIбирхьухIели гIямрули бяркъур-

ти, гьести дусмачибти адамтира 

бархли, биштIати дурхIниван 

сихIрула гIяхIдешличи бирхутили 

ва хьулбикIутили бетарули бирар. 

Дурхъаси бусурман динна вакил-

тала ургаб, - ил нушала байрам 

ахIен, - бикIутира къаршибиркули 

бирар. Дила пикрили, илди 

хатIабиркули саби. СенахIенну ну-

ша хIердируси манзилла тарих 

хIясибли сагаси дус лябкьули саби, 

сунела къайгънира, разидешунира 

сабира. 

Христиантала динна тарих бу-

захъули хIербирули саби халаси 

улкализиб, Россиялизиб лебилра 

халкь. Сай акIубхIейчибад тарих 

бехIбихьибси Исус Христос биалли 

Дурхъаси Кьуръайзив марварибси 

ГIиса Идбаг сай (гI.с.). Лебилра ид-

багуни, ЧевяхIси Аллагьли хал-

кьличи бархьибти дурхъати Вакил-

ти (Расулти) саби. ГIисара (гI.с.) 

бегIлара дурхъати идбагуназивадси 

сай. Илала хIурматбирули, улкали-

зиб бузахъуси тарихла Сагаси 

Дусла байрам бусурман дин бу-

захъутас дураберкIесра асубирули 

бургар или пикририкIулра. 

Сагаси дусличил бархбасахъи, 

гIурра ца уркIиличиб лебси пикри 

бурес хьулрухъунра. 

Дунъяличиб машгьурбиубти адам-

тала, улкнас гьуни чебиахъутала, 

гIялимтала, писательтала гIямрули-

чила бурути документальный кино-

бачи хIерикIули гIяхIцад акьуси 

замана буркIули рирус. Илдала ва 

нуни балути адамталара кьисмату-

ни пикридирухIели, дунъяличир 

бегIлара дурхъати адамтала, тухум-

тала, жагьилтала ургарти дигира 

бизи-ванадешра сари или гьанбир-

кули саби. 

Чула дурхIнас гIяхIдеш бирулра 

или пикрибикIути халатани, чула 

хIялалти хIялани аргъес хIебиубти 

жагьилтани, халкьла ургаб лебти 

дигиличира дигайличира кьяскаби-

рути вайбаркьунани, цархIилла та-

лихI тIутIубарили, чус талихI сар-

хес дигутани, дунъяла адамтала ур-

гар дигайра уржибдешра калахъес 

далтули ахIен. 

ГIур кьанниван, гIямру деркIили 

гIергъи, иргъули сари илдани гIям-

рулизир дарибти хатIаби. ИлхIели 

талихIра гIямрула жагадешра чар-

дарес вирули ахIен. 

Адам кавшалли, такьсирла вегIлис 

кьяркьси танбихI бирули саби. 

Адамтала ургарти дигайра дигира 

кадуршути мезлукьуни нягIнара 

танбихIра агарли кавлули саби. 

Амма лерил секIал чевяхIси Ал-

лагьли чедиули сари. ЦархIилла 

талихIлис, дигайлис, бузерилис 

диргалаухъунси адамли талихIра, 

дигайра, хайриличилси бузерира 

даргес вирули ахIен. 

ХIушала талихIра, дигайра, 

пагьмура вавалидяхъяхъес 

багьандан, цархIилтала дигайра, 

дигира, пагьмура ахIерадарая сага-

си дуслизир ва лерилра гIямрули-

зир. 

Лябкьуси сагаси дуслизир лебта-

нилра, талихIли дицIибти бурхIни 

деркIабая.  

Муъминат Хаттаева. 

АхIерадарая дигай 

Сагаси дуслизир гIяхIдешличи хьулдикIули 

Сагал  дусли  даршудеш  хаб  

Тамашала  сагал  дус 



7 

№  1    (8543)     2023-ибил дус.        Январьла    1.             http://mo-urkarakh.ru/           Шила гIямру  . 

Нушала республикализиб лебил 

Россияла «Хьулани-кьасанала ёлка» 

бикӀуси балбуц бетурхули саби. 

ДР-ла Правительствола хъарбаркь 

хӀясибли, лебил Россияла «Гьарил 

хъули Сагаси Дус» бикӀуси балбуц-

ла дазурбазиб, дурабуркIуси саби 

ил. Иличил бархбасахъи, гьарил ди-

гусини гӀяхӀси баркьуди дураберкIес 

бирар, кумек гӀягӀниси адамлис икь-

алабарили яра илдала сегъуна-

биалра хьул бетерхахъурли. 

Балбуцлизир бутӀакьяндеш дарес 

багьандан http://

елкажеланий.рф бикӀуси сайтлизи-

бад дугьабиз бархьес чебиркур. 

БутӀакьяндеш дарес бирар 

гIергъитани: 3-I7-ибти дусмала чу-

лахъунани; арадешлизир ну-

кьсандешуни лерти гьести гIямрула 

адамтани; бегӀти 

агарти биштӀатани; 

яшавла шуртIри 

усалти хъалибаргу-

назибадти 

дурхIнани; СВО-

лизир бутӀакь-

яндеш дирутала яра 

ДНР-лизибадти, 

ЛНР-лизибадти, 

Херсонна ва Запо-

рожский областу-

назибадти гечликь-

янабала биштӀата-

ни. 

Сагаси Дусла байрамли сихӀру 

гъудурси разидеш пешкешбирули 

саби, хаслира гьанна къиянти аги-

кьяйдализи бикибтас. Нушазивад 

гьарилла мякьлаб леб арадешлизир 

нукьсандешуни лерти дурхIни, 

гьести гIямрула адамти. Илди лебта-

салра кумекбаресра имкан 

алкIахъули саби балбуцли. 

Россияла гьарил I8 дус виубси 

адамли, гьарли-марси сихӀрукья ве-

таурли, Сагаси Дусла пикруми-

кьасани, хьулани детерхахъес вирар. 

Ил баркьуди гIеббуцес багьандан, 

елкажеланий.рф сайтличиб у хIисаб-

лизи касахъес гIягIниси саби. 

Секьяйдали ил барес вирара? 

I. http://елкажеланий.рф сайтлизи 

ухIнаухъи, «Авторизоваться» бикIу-

си кнопка гъяжбарес ва у хIисаблизи 

касахъес. 

2. «Исполнитель» бикӀуси бутӀали-

зиб анкета бицӀахъили, пароль 

пикрибарес ва 

«Зарегистрироваться» ибси кнопка 

гъяжбарес. 

3. Регион, район чердикIес ва 

хIушани хьул бетерхахъес вируси 

арцла кьадар белкӀес: сайтли итма-

данал хӀушани кумекбарес имкан-

бикIути тяхIяр-кьяйда чердиркIу. 

  Ишдус Москвализиб дураберкIиб-

си «Даргала диктант» поэзияла клас-

сик ГIямарла Батирай акIубхIейчи-

рад 205 дус диркнилис багъишлаба-

рибсири. 

  Москвализибси Дагъистан Рес-

публикала вакилтала Юртла шайзи-

рад цалабикибтачи саламтачил дугь-

аризур Зоя ХIяжигIялиевна Ханова. 

Илини миллатунала мезаначил дик-

тантуни дурадуркIни гIяхIси гIядат-

ли бетаъниличила, илди халкьлис 

гIяхIдизурли диъниличила буриб. 

  Дарган мезлизир чула багьудлуми 

ахтардидарес имцIаливан дигулри 

гIяхIцад дусмазиб дураб хIербиру-

тас. Иличибли багьесли саби, рес-

публикала дураб хIербирутас чула 

культурара, гIядатунира, мезра 

мяхIкамдарес дигни ва илди ахIера-

дарес чараагарли гIягIнили биъни. 

  Ишдус диктант белкIун 28 

адамли. Балбуц шадлихъла аги-

хIяйзиб бетерхур. Диктантла дура-

рад цалабикибтани назмурти 

делчIун, далуйти зайдухъахъун. 

  Москвализиб бучIути Дагъистан-

на студентунани халаси иштяхIли-

чил балбуцлизир бутIакьяндеш да-

риб. Илди саби-ургаб тянишбиуб, 

гьалмагъдеш кадизахъур. 

  Диктант белкIунтала багьудлуми 

филолог Карина ГIямаровна Мажи-

довани ахтардидариб. Балбуц дура-

буркIутани ва илала бутIакьянчиба-

ни Москвализибси Дагъистанна ва-

килтала Юртлизиб бузутас баркалла 

багьахъур. 

  Илдигъунти далдуцунани халкьла 

ургаб уржибдеш, гьалмагъдеш, дар-

шудеш кадилзахъниличи бирхауди 

леб. 

  Москвализиб хIербирути дила 

кIелра рурсилира диктант белкIун. 

Балбуцличиб, вегIла адамтачил 

гьунибаъниличи илдани разидеш 

балахъулри. «Илдигъунти гьуни-

баънибани ВатIайчил бархбас кав-

лахъули саби, ва диги имцIадирули 

сари», - рикIулри Боткинна уличил-

си больницализир психологли рузу-

си дила рурси Зайнаб Зайпуллаева. 

Ил машгьурси дарган мезла учитель 

уркухъан (бунагь-хатIа уркадуц) 

Имин Шихалиевичла    гIяхIсигъуна 

ученица сари. 

  Дебали дигесли саби, Москвали-

зиб Дагъистанна вакилтала Юрт леб-

ни. Ил сунечи дугьабизурти рази-

дешличил хьуравирусили, гIяхIти 

гIяхIялдеш дируси анкъили, халкь-

ургаб балгундеш кадилзахъуси мер-

ли бетарниличи бирхауди леб. 

 

Муъминат Хаттаева 

Бахъалгъунти хьунул адамтала 

жагадешла дигIяндешуни илди 

даим хасти салонтази башнилизир 

ахIенну, хъулир далкьарахъути мас-

каби мурталра дяхIличи дикнилизиб 

саби, гьайгьайрагу, илдани кам 

лугIянсили бетаахъес кумекбиру, 

иличибли жагьсиван кабилзан. Хъу-

лир лерти, асес вирути берк-бержла 

масаназирад дарибти лерилра мас-

кабани кам умубиру, гIягIнити вита-

минтачил гIеббурцу. 

ДяхIла кам хаслира сунечи асар 

бетарусили бетарар янила замана. 

Дусла ил манзил камличи вайси 

асар биру гьавала температура 

хъярхъли барсбирнили ва 

бугIярдешли. Ил багьандан янила 

замана дяхIла камличи чеимцIаси 

хIеруди бирес чебиркур, иличи 

дягIла, дяхIила ва бугIярдешла вай-

си асар камбиахъес. Ил барес биал-

ли хIейрар хъулир далкьарахъути 

маскаби пайдалахIедарили! 

Бананнлизибад хIядурбарибси 

маска. Ункъли сабаибси ца банан 

касили, гIянкIализибад умубарая ва 

кIуцIуйчил ил гъяжбарая. Бананни-

зи камси кремра, зайтунна гIява-

дешла шел кIантIра, илцад лимонна 

шинна гъудурдарая ва дяхIла камли-

чи бакая. Бананнизибад 

балкьаахъурси маска дяхIличибад 

шинна кумекличил умубарая. 

Янила замана балкьарахъуси хур-

мализибадси маска. Бахъалгъунти 

хьунул адамтани янила замана 

гIинцбазибад хIядурбирули бирар 

маска, гIядатласи янила бизиси хур-

маличи пикри бяхIчихIеили. Хурма-

ли биалли, гIинцбачибра вайли ахIи, 

дяхIла кам лугIянбиру, ил 

гьатIиралра пайдаласира саби. Бикь-

урси хурмала бухIнала бакIахъили, 

илизибад кашгъуна гъудурмай бе-

таахъая. Ила чяйла кьулсала бай-

хъайзиб зайтунна гIявадеш яра чяй-

ла кьулса тамай бицIахъили 20 про-

центла бурт бархаая, гъудурдарили, 

дяхIла камличи дакая. 20 минут ди-

кили гIергъи, маска ванати шинни-

чил умубируси саби. 

                               

                                Нушала корр. 

   Букьен, гьуни  

       гIяхIбираб 

 

 

Аркьулрив буркьбиуб дус 

ГIур гьеч чархIебиэсли, 

ХIуни кабихьибси дарс 

АхIенри мяштIбареси 

 

Букьен, гьуни гяхIбираб 

ГIямрула тарихлизи, 

Марли ахIенри нушаб 

Бухъеси кепеклизи. 

 

Ардухади чумлара 

Жагьил жан гIянжилизи, 

ГIеладушади чумра 

Нешла уркIи цIализи 

 

Дарх духа шишимтира 

ДетIиб къяйкла тIамара, 

Ардука хIечил цIара 

Дунъя буциб гьимира. 

 

Биалра, нушалари 

Аркьул дус буркьбиубси, 

Урги нушала ургав 

ХIунира шадварибси. 

 

Белики акIуб виэс 

Чис биалра виштIаси, 

Чила биалра биэс 

Чарх либхIли дигайлизи. 

 

Букьен, агара гьунар 

ХIу тIашаэс чилалра , 

Архули биадлира 

Ца гьатIи дус дилара. 

 

                            Мисей Р. 
 

Къунзбухъен  

Сагаси  дус!!! 

 

Сагал дуслис сагати 

Балгни пикридирули, 

Леб  гьамти, леб шягIирти 

Кьалам бугабирули. 

 

Нуни хIези се иша 

Чесабиул Сагал дус, 

Шишимтани дила шаб 

Буцили биалли сурс.. 

 

Шила шишимти сари 

Бургъути уршбачила, 

Гьар хъулиб умут саби 

Сагъли лябкьниличила. 

 

Набра дигулра рулгес 

КIел някъ гьаладуцили. 

Арали бакIаб рикIес 

Кулпетличи разили . 

 

Суждаличи каризес 

КIел кьукьа удяхьили, 

Къалмакъар чердукахьес 

Аллагьлизи рулгули  

 

БакIи Сагал дус хили 

Сагати умутуни 

Къунзбухъен барг бицIили 

Шалати гьунгелтани ! 

Сагал дусличил! 

Жагадешла дигIяндешуни 

Москвализиб - дарган мезла диктант 

Илгъуна балбуц бахълис гIяхIбилзан 

http://xn--80aanbeohciex.xn--p1ai/
http://xn--80aanbeohciex.xn--p1ai/
http://xn--80aanbeohciex.xn--p1ai/


УЧРЕДИТЕЛЬ:  

«Дахадаевла район»  МО – ла  

администрация. 

 Редакциялизи дархьибти белкIанас 

рецензия лукIуси ахIен, я илди чула 

бегIтачи чардирути ахIен. 

Газетализи кадирхъути материал-

тала автортала пикрумачил  

редакцияла пикри  

цугхIебикесра асубирар 

Газета   2009   ибил  дусла   

 декабрьла  28-личиб массовая ко-

муникациябала, бархбасла ва куль-

тураласи букьур мяхIкамбирнила   

шайчиб   хIеруди  бузахъуси  Феде-

ральная  службала  ДР-лизибси 

Управлениелизиб белкIунси    саби.  

ПИ  № ТУ 5-0047 

I93I-ибил дусличибад дурабулхъуси  

саби 

http://selskayajizn.ru/   

сетевое издание  

«Кала Корейш медиа» 

e-mail: inf.otdelI7@mail.ru 

Тел: 55-40-7I  

Газета дурабулхъуси саби жумягI 
бархIи.  

Дусли 52-на дурабулхъан.  

Индекс -- 633I4 

 Печатьлизи къулбасбарес  

кабизахъурси замана -- I6.00.  

Печатьлизи къулбасбарибси  

замана -- I6.00.  

Редакцияла ва издательла адрес:   

Дахадаевла район, Уркухъла ши,  

ГI. ГIялиевла уличилси кьакьа,  

9 “а” 

ТИРАЖ –800 экз 

ДР-ла миллатласи политикала, ин-

формацияла ва дуралати бархбасу-

нала шайчибси министерствола га-

зетабала-журналтала типография-

лизиб кабяхъибси саби. 

Адрес: 367018 МяхIячкъалала  

шагьар, Насрудиновла уличился  

кьакьа, 61 

Автортани чула материалтала  

хIекьдешлис ва бархьдешлис жаваб   
лугуси саби.  

БекI редактор 

Чапарова М. М. 

Редактор  

Курбанова П. О.  

Сабаиб сагал дусра 
Нуша сунечи сабурагарли хIерси Сагаси дус ахирра бакIиб. ГIяхIсиличи дахъал умутунира нушази 

минадарили, ласлизибси дунъяли дусмала тарихлизи 2023 ибси лугIи гьайкариван баршиб. Ил лугIи барс-

бикIуцад нушала гIямрула дусми хъярхъли шалгIердулхъалра, ил секIайчила пикридикIес нушала заманара 

агара. ИмцIаливан ишхIелла манзиллизир нуша ЧевяхIсилизи дулгулра дургъби тамандиахъес ва жагьилти 

чула хъалибаргуначи хIулкIули чарбухъахъес кумекливиахъес. Илизиб илкьяйда адамтала мурад баахъес 

ахърира лебсину. 

Буркьа дуслизир адамтани чула лерилра изала-зугIяла датурра или умутличил ва сагаси дусли 

чIянкIли гIялам халкьлис даршудеш, гъамтала гьарбизуни, дурхIнала талихI, гьарилла чархла арадеш диуб-

ли дигниличила уркIи-уркIиларадти чумлира къугъати гъай зайдухъахъун.   

Сагадеш адам разивиэсти анцIбукьуначил башаб гьарилла хъули, сагаси дусли лебталалра уркIилизи 

дургъбала цIали дирути дяхъурби сагъдиахъаб, даршудеш дунъякад нурла БерхIиван къунзбухъаб, гIямру 

эркиндиаб, изала-зугIяла пяхIли детахъаб, гьарил ванзаланна черикIла пикруми гьардизаб! 

АхIерти гьалмагъуни, «Шила гIямру» газета бучIанти! Челябкьуси Сагаси 2023 ибил дусличил уркIи-

уркIиларад мубаракдирулрая. Ил байрам гIяхIти ва шадти умутунала, сагати пикруми гIямрулизир детур-

хахънила байрам саби. Сагаси дуслизир гIяхIти хабурти ва гьарбизуни каммадиаб. ХIушаб ва хIушала гъам-

тас, узи-уршилис арадешра, игъбарра, талихIра дулгулра.  

Сагал дус сабаббиубли, даршудешла аязси зак цIябти гъагултазибадли азадбухъаб, адамтала уркIбази 

ряхIятдеш, малхIямдеш, шаддеш, челябкьлаличи умутуни хьурадиаб! 

ХIурматличил, «Шила гIямру» газетала агьлу. 

   БелчIудила 2010 – 2011-ибил дуслизиб Хуршнила Рабазан Раджабовла уличилси урга даражала школали 

ЖабрагIилов Артур Хасбулатовичлис бедибси ва беткахъибси таманахIенси урга даражала багьуди касни-

ла хIекьлизибси  05БВ0043004  номерличилси аттестат гьарли-марси ахIенсилизи халбарес. 

Ишди бурхIназив Дахадаевла 

районна бекI МяхIяммад 

ГIябдулкьадиров гIярмиялизи ар-

букибтала хъалибаргунала фондла 

председатель Алена ГIябдуллаева-

чил варх Уркухъла шилизибси 

Украинализир кадиркути дявила 

анцIбукьунала бутIакьянчила 

хъалибаргличи гIяхIладли вякьун. 

Муниципалитетла руководи-

тельли рурси акIниличил брхба-

сахъи, жагьси неш мубаракрариб 

ва гIярмиялизибтала хъалибаргу-

ни гIердурцни мягIничебси 

анцIбукь биъниличила багьахъур. 

«Рурси акIнила анцIбукьличил 

бархбасахъи, уркIи-уркIиларадли 

мубаракрирулри! РиштIасилис 

талихI, кахIедурхути диги, гъам-

тала къайгъни ва бекIла чедиб 

даршуси зак диубли дигулра. 

Илала дудеш Артур ГIябдулла-

евли ВатIа гьалабси чебла таман-

бирули сай. Илгъуна баркьуди 

хIурматличи лайикьси саби», - 

буриб муниципалитетла бекIли. 

ГIябдуллаевхъала хъалибаргли-

зир ил хIябэсил дурхIя сари. 

МяхIяммад ГIябдулкьадировли 

Артурла хьунул сагаси 2023 ибил 

дусличилра мубаракрариб ва арцла 

шабагъатра биштIатас муридешу-

нира дедиб. 

Сунела яргализиб ургъанна 

хьунуй сунечи илгъуна пикри 

бяхIчиаъни ва савгъатуни гибни 

багьандан гIяхIлас баркалла 

багьахъур. 

Сагал дусла мубарак 

 

 Мубаракдирулира 

Лябкьул Сагал дусличил, 

Дарганти, ну улгулра 

Умуси уркIиличил.  

 

ТалихI, игъбар дулгулра,  

Булгулра баракатра,  

Кьумурлизиб азикъра  

Юртлизир дукелцIира.  

 

Дургъбала кьурбунтира  

Мадагьаба викIулра,  

Даршути далуйтира  

ЗайдикIахъес улгулра.  

 

Улгулра: зягIиптира  

Арабиаб викIулра,  

Мекъли дурдаб викIулра  

Жагьилтала дабрира. 

 

Дубуртазир мурталра  

ЗайдикIаб агурбира,  

Ме-е-е-дикIули мукьрира  

ЦIерхьдикIаб  маза-масра.  

 

Сагал дусла бархIира  

Биаб хIушаб ганзукъра  

ЧебяхIси гьуцIличира  

ГIилмула дякьличира!!!  

        Кьурбан Ибацциев 

Сагал дусличил! 
Дус гIярала лябкьули 

Сабигу бахъ мяхIкамли, 

ГIяра кьяйда урухли 

Паргъатбиэсгу пачни! 

 

Бахъ къулайдеш дигахъу 

Нушала житалисра, 

Къулайкадиаб гIямру 

Житала дуслизирра! 

 

Аркьули саб унцла дус 

Мурхьси гъаршра каили, 

Чарбулхъаб гIурра ил дус 

ЧIянкIли баркат бихули! 

Сагал дусли арадеш 

Ва талихI хIушаб дихаб, 

Буркьа дусла зугIлуми 

Урхьназир кIантIван кягIяб! 

                     Насибат ХIяжиева. 

Ургъанна хъалибаргличи бякьун 


